JURNAL TAHRIRIYATIGA TAQDIM ETILADIGAN 
ILMIY MAQOLAGA QOʻYILADIGAN
TALABLAR

1. Oʻzbekiston Respublikasi Vazirlar Mahkamasi huzuridagi Oliy attestatsiya komissiyasi (keyingi oʻrinlarda – OAK) Rayosatining qarori bilan ilmiy jurnal quyidagi ixtisosliklar boʻyicha OAKga doktorlik dissertatsiyalarining asosiy ilmiy natijalarini eʻlon qilish uchun tavsiya etiladigan ilmiy nashrlar roʻyxatiga kiritilgan: 

12.00.00 – YURISPRUDENSIYA 
12.00.01 – Davlat va huquq nazariyasi va tarixi. Huquqiy taʻlimotlar tarixi.
12.00.02 – Konstitutsiyaviy huquq. Maʻmuriy huquq. Moliya va bojxona huquqi.
12.00.03 – Fuqarolik huquqi. Tadbirkorlik huquqi. Oila huquqi. Xalqaro xususiy huquq.
12.00.04 – Fuqarolik protsessual huquqi. Xoʻjalik protsessual huquqi. Hakamlik jarayoni va mediatsiya.
12.00.05 – Mehnat huquqi. Ijtimoiy taʻminot huquqi.
12.00.06 – Tabiiy resurslar huquqi. Agrar huquq. Ekologik huquq.
12.00.07 – Sud hokimiyati. Prokuror nazorati. Huquqni muhofaza qilish faoliyatini tashkil etish. Advokatura.
12.00.08 – Jinoyat huquqi, huquqbuzarliklarning oldini olish. Kriminologiya. Jinoyat-ijroiya huquqi
12.00.09 – Jinoyat protsessi. Kriminalistika, tezkor-qidiruv huquq va sud ekspertizasi.
12.00.10 – Xalqaro huquq.
12.00.11 – Parlament huquqi.
12.00.12 – Korrupsiya muammolari.
13.00.02 – Taʻlim va tarbiya nazariyasi va metodikasi (sohalar boʻyicha).

2. Ilmiy maqolaning hajmi (ilmiy maqolaning turiga qarab) 20-60 ming bosma belgi (taxminan 10 betdan 25 betgacha); formati – A4, kitob shaklida; hoshiyasi odatdagidek: chapdan 3 sm, oʻngdan 1,5 sm, yuqori va pastdan 2 sm; shrift – Times New Roman, rangi – qora, shriftning kattaligi – 14; 1,15 oraliqda.
3. Maqolalar annotatsiyasi va kalit soʻzlari 3 ta tilda: oʻzbek, rus va ingliz tillarida berilishi lozim.
4. Jurnalga taqdim etilayotgan ilmiy maqola boshqa nashrlarda chop etilmagan boʻlishi, shuningdek, originallik darajasi (antiplagiat dasturi orqali tekshiriladi) 65 %dan kam boʻlmasligi lozim. 
5. Ilmiy maqolaning matni quyidagi tarzda rasmiylashtiriladi:

Yuridik fan yoʻnalishi: (masalan: Fuqarolik huquqi)
UDK: 

MAQOLANING SARLAVHASI 

Maqola muallifi (shu jumladan hammualliflar):
Familiyasi, ismi, otasining ismi (toʻliq, pasport boʻyicha),
ilmiy darajasi (agar boʻlsa),
ish joyi (toʻliq),
lavozimi (toʻliq),
ORCID
elektron pochta manzili, aloqa telefonlari


Annotatsiya.  
Kalit soʻzlar:    

Yuqorida koʻrsatilgan maʻlumotlar shu tartibda 
oʻzbek, rus va ingliz tillarida boʻlishi kerak!

MAQOLA MATNI


6. Sarlavha maqolaning eng muhim qismlaridan biri boʻlib, unda mavzu aniq aks etishi lozim. Sarlavha mavhum yoki umumiy fikrlar orqali bayon etilmasligi, akademik uslubda yozilishi, ilmiy izlanish mavzusi negizida yotgan asosiy muammo va masala(lar)ning taklif etiladigan yechimini ifodalashi zarur. Ilmiy maqola sarlavhasida qoʻllaniladigan soʻzlar miqdori 6-10 tadan oshmasligi kerak. Sarlavhada faqat umumqabul qilingan abbreviatura (qisqartma)larni qoʻllash mumkin.    
7. Annotatsiyada tadqiqot mavzusining ilmiy-nazariy va amaliy jihatlari haqidagi maʻlumotlar keltirilishi zarur, yaʻni maqolaning qisqacha mazmuni va tavsifi beriladi. 
Annotatsiya tarkibiy jihatdan maqola mazmunining quyidagi jihatlarini oʻz ichiga olishi kerak: 
tadqiqotning predmeti, mavzusi, maqsadi, dolzarbligi, muammoning qoʻyilishi;
tadqiqot metodi/metodologiyasi;
ishning natijalari;
natijalarning qoʻllanish sohasi;
xulosalar.
Yuqoridagi kompozitsiya asosida annotatsiya bir butun matn koʻrinishida yoziladi, abzatslarga, boʻlimlarga ajratilmaydi.
Annotatsiya hajmi 80-100 ta soʻz atrofida boʻlishi lozim. Unda ortiqcha, keraksiz soʻzlarni ishlatish, batafsil tavsiflar keltirish, maqoladagi gaplardan nusxa koʻchirish, sarlavhani aynan yozish, qisqartmalarni qoʻllash, manbalarga havola (ssilka)lar keltirish mumkin emas. 
8. Ilmiy maqolaning semantik oʻzagi (asosi, mohiyati)ni tashkil qiluvchi kalit soʻzlar tadqiqot mavzusini tavsiflash va taʻriflash uchun zarur sanaladigan muhim tushuncha va kategoriyalar roʻyxatidir. Amalda ushbu soʻzlar internet tizimida maqolani izlab topishda yordam beradi. Shu boisdan ham ilmiy maqola(lar)ni tayyorlash vaqtida mavzuning semantik yadrosiga alohida eʻtibor berish darkor.
Maqolaga beriladigan kalit soʻzlar 6-8 ta atrofida boʻlib, umumiydan xususiyga qarab tartiblangan boʻlishi, yaʻni mavzu va muammoga tegishli kalit soʻzlardan boshlanib, tadqiqot obyekti va predmetiga taalluqlilari bilan tugallanishi lozim. Kalit soʻzlar sifatida neologizmlar, uzun soʻz birikmalar, gapning uyushiq boʻlaklari ishlatilmaydi. 
9. Ilmiy maqola matni quyidagi talablar asosida tayyorlanadi (matnda mazkur 2 ta qism nomi aynan qayd etiladi):
	1.  KIRISH (KATTA HARFLARDA 14 o‘lchamda, Times New Roman bosma shaklda)
Mavzuning dolzarbligi.
Maqolaning aniq maqsadi va yechilishi lozim boʻlgan masalani asoslash.
Maqolada qoʻyilgan masalani yechishga boshqa mualliflar qanday yondoshgan, ular qaysi usullarni qoʻllagan va b. (adabiyotlar tahlili).

	ASOSIY QISM
Olib borilgan tadqiqotning batafsil mazmuni. 
Qoʻllanilgan metodlar, metodologiya va tadqiqot obyektlarini asoslash.
Tadqiqot obyektini tavsiflovchi asosiy koʻrsatkichlar dinamikasi tahlili (maqolada qoʻyilgan masalani yechishga asos boʻladigan maʻlumotlar doirasida) va xulosalar.
Olingan ilmiy-amaliy natijalar, ularning samaradorligi va haqqoniyligi tahlili.
Muallif faktlarni tahlil qiladi, oʻz fikrini asoslaydi, qaysilarini maʻqullab, qaysilarini inkor etishini aytib oʻtadi va fikrlarini izohlaydi.
Tadqiqot davomida yuzaga kelgan, ilm-fan doirasidagi toʻsiq va muammolar tahlili.
Turli metodlarning tahlili, mazkur tadqiqot natijalarini boshqa tadqiqot natijalari bilan solishtirish.

	2. XULOSA
Maqolada keltirilgan asosiy natijalar va xulosa va takliflar qisqacha bayon qilinadi, biroq yangi ma’lumot qo‘shilmasligi kerak.

	Eslatma! Tadqiqotda natijalarni izohlashda mavzuga oid qonunchilik hujjatlari, statistik maʻlumotlar, diagramma va grafiklardan foydalanish tavsiya etiladi.   




10. Rasm va jadvallar quyidagi tartibda rasmiylashtiriladi:


1-rasm. Rasmning nomi
(Times New Roman, 12 shrift, toʻq qora rangda)

Maqolada rasm bitta boʻlsa, raqamlanmaydi (Rasm. (nomi)), bir nechta boʻlsa, raqamlanadi.
Maqoladagi jadval (sxema)ning nomi markaz boʻylab tenglashtiriladi. Bunda “Jadval” soʻzi sahifaning oʻng chekka tomoniga joylashtiriladi. Jadval bitta boʻlsa raqamlanmaydi, bir nechta boʻlsa raqamlanadi.

Jadval
yoki
1-jadval
Jadvalning nomi
(Times New Roman, 12 shrift, toʻq qora rangda)
	Times New Roman, 10 shrift

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	



Jadvalga kiritilgan ma’lumotlarning mohiyati aniq, qisqa va loʻnda qilib aks ettirilishi lozim.
11. Jurnal tahririyati mualliflarga zamonaviy axborot manbalari, oxirgi 5–10 yil ichida nashr etilgan ilmiy adabiyot va tadqiqotlardan foydalanishni tavsiya qiladi. 
Maqola va materiallarda iqtiboslar APA usulida berilishi lozim.
Havolalar qavs () ichida APA talablari asosida beriladi, masalan (Karimov, 2020), agar toʻgʻridan toʻgʻri havola berilsa olingan sahifa ham keltiriladi (Karimov, 2020, p. 10).
Maqolada kamida 15 ta manba va adabiyotlarga havolalar keltirilishi kerak.
Xorijiy adabiyotlarga havolalar 50% dan kam boʻlmasligi, shundan 30% Web of Science va (yoki) Scopus xalqaro ma’lumotlar bazalariga kiritilgan nashrlarda chop etilgan maqolalarga boʻlishi kerak.
Manba va adabiyotlar xalqaro ilmiy-texnikaviy maʻlumotlar bazalari talablariga koʻra rasmiylashtiriladi va “References” nomi bilan lotin alifbosida keltiriladi. Matn transliteratsiyasi uchun qoʻllaniladigan tizim: http://translit.ru
Foydalanilgan adabiyotlar APA formati talablari asosida berilishi kerak 
References quyida koʻrsatilgan shaklga qat’iy amal qilingan tartibda yoziladi. Adabiyotlar roʻyxati maqola matnida keltirilgan havolalar alifbo tartibida tuziladi.

